
EUSKAL PRESOAK. Kordobako espetxean da 

Harriet Iragi 
presoa jipoitu 
egin dutela salatu 
du Etxerat-ek 
Abokatuek «ubeldurez beteta» ikusi dute 

Humberto Unzueta I BILBO 

Kordobako Alcolea espetxean 
Harriet Iragi euskal presoak 
funtzionarioen esku jasandako 
jipoiaren berri eman du Etxerat 
elkarteak. Preso bilbotarrak 
hainbat ubeldura ditu gorputze
an, eta baliteke hatz hezurren 
batean fisura izatea. Iragiren 
abokatuek epailearengana jo 
zuten, gertakariaren berri eman 
eta auzitegiko medikuaren 
esku-hartzea eskatzeko. 

Harriet Iragiren abokatuak 
joan den asteazkenean kontu
ratu ziren haren egoeraz, preso
ari ohiko bisita egin ziotenean. 
Begi moreak eta begi zulo bel
tzak, kopeta eta bizkarra kolpez 
beteak eta esku bat minduta zi
tuela ohartu ziren. Esku bateko 
laugarren hatza ere hautsita 
izan dezake, kolpeen ondorioz. 

Iragiren testigantza entzun 
ondoren, bi abokatuek Kordo
bako gau eta eguneko epaitegi
rajo zuten, presoaren egoera-

ren berri emateko. Etxerat el
kartearen arabera, abokatuek 
auzitegiko medikua espetxera 
joan zedin eskatu zioten epaile
ari, presoaren egoera bertatik 
bertara ikus zezan. Bidaliko 
zuela agindu zien honek. 

Jipoia nola gertatu zen ikus
teko , abokatuek espetxearen 
korridoreko bideoa eskuratze
ko ere eskatu zioten epaileari. 
Aurreko eskakizunarekin beza
la, epaileak bideoa lortzeko 
ahaleginak egingo zituela eran
tzun zien. 

Aurrekariak 
Iragi behin baino gehiagotan 
pasatu da trantze bertsutik. 
Aurten, martxoaren 4an, guar
dia zibilek jipoitu egin zuten es
petxetik erietxera zeramatela. 
Eskuineko masailean eta belau
nean zauriak eragin zizkioten. 
Aurretik, 2001eko apirilean, 
zauriak izan zituen besoan eta 
ukondoan, bost funtzionariok 
emaniko kolpeen ondorioz. 

IPOIAK 

Aurten beste zazpi salaketa 
Harriet Iragirena ez da aurreneko kasua aurten. Frantzia eta 
Espainiako espetxeetan beste 7 aldiz gertatu dira halakoak. 

JOUX LA VILLE. Funtzionario batek hankan koska egin eta teta
nosaren aurkako txertoa jarri behar izan zioten Idoia Martine
zi, urtarrilaren 6an. 

LA SANTE. Aitzol Gogorzakjendarrneekin tirabira izan zuen Au
zitegira ateratzeko garaian. Poliziek belaunetan eta hainbat 
ataletan kolpatu zuten, eskuak lotuta zituela, urtarrilaren 11n. 

ALCALA MECO. Iban Garcia konortea galdu arte jipoitu zuten 
preso sozialek, otsailaren 21 ean. Funtzionarioek ez ikusiarena 
egin zuten. 

PUERTO I. Biluzteari uko egin ondoren, funtzionarioek Josu Uri
betxeberriari eraso zioten, baita kolpatu ere, otsailaren 23an. 

JAEN II. Gotzone Lopez de Luzuriaga indarrez eta bortizki bi
luztu zuten hiru funtzionarioren artean, otsailaren 28an. 

VALDEMORO. Guardia Zibilak Harriet Iragi lurrera bota eta osti
koka hasi ziren, ospitalera ateratzerakoan, martxoaren 4an. 

ALGECIRAS. Funtzionario batek erraketa batekin kolpatu zuen 
Antxon Lopez Ruiz, lanbasa eskatzeagatik, apirilaren 29an. 

TORTURA. Noam Chomsky irakasleak atxikimendua agertu dio ekimenari 

Tortura amaitzeko eskatuko 
dute Bilbon, eragile ugarik 
babestutako manifestazioan 
Erredakzioa I BILBO 

Torturarik ez. Guztion erantzu
kizuna da lelopean, Bilboko 
Aita Donostia enparantzatik 
abiatuko da, gaur, 18:00etan, 
tortura jasan dutenek eta 
haien senideek deitutako ma
nifestazio isila. Deialdiak atxi
kimendu ugari jaso du: Udal
biltzako Batzorde Eragilea; 
EA, Batasuna, Aralar, Zutik, 
Batzarre, ANV eta Euskal He
rriko Komunistak alderdiak; 
ELA, LAB, ESK, EILAS, 
EHNE, Hiru, CNT eta CGT 

sindikatuak; Euskadiko Gazte 
Kontseilua, Segi eta Gazte 
Abertzaleak; Elkarri, Askata
suna, Etxerat, T AT, Herria 
2000 Eliza, ESAIT, Askapena, 
Ikasle Abertzaleak eta beste 
hainbat elkarte; nola Euskal 
Herrikoak hala atzerrikoak. 
Guztira, ehun elkartek baino 
gehiagok egin dute torturaren 
aurkako manifestaziora jo ate
ko deia. 

Elkarteen atxikimenduez 
gain, nork bere izenean ager
tutako babesak ere ugariak 
dira. Zerrenda luzean, Noam 

Chomsky, Ameriketako Esta
tu Batuetako irakasle ezagu
na ere ageri da. 

Torturarik ez ekimenak an
tolatutako manifestazioaren 
buruan, tortura jasan dutenak 
eta haien senitartekoak joan
go dira. Bigarren pankarta bat 
ere izango da, Guztion eran
tzukizuna da leloarekin, eta 
pankarta hori manifestazioari 
atxikimendua adierazi dioten 
eragile guztiek eramatea da 
antolatzaileen nahia. Horre
tarako, babesa agertu duten 
elkarteetako ordezkariei egin 
diete deia. 

Aita Donostia plazatik abia
tuta, Autonomia kaletik Za
balburura joango da manifes
tazio isila, eta Bilboko udale
txean bukatuko da. 

ALPIZKAKO PEIALPIA IZANGO PUEN AffKITEKTUffA SAffIA, HOffffEN HELBUffUA 
ETXEBIZITZA SOZIALAffEN, AffKITEKTUffAffEN ETA INGUffUnENAffEN INGUffUKO 
IKEffLANAK ETA EPOZEIN PffOnOZIOTAN KONTUAN HAffTU BEHAffffEKOAK PIffEN 
INGUffUNE FISIKOA, EffAIKUNTZA ETA EKONOnIA UZTAffTZEA IZANIK. 

Peialdi honetan, Bermeoko 25+30 etxebizitzen promozioari dagozkion 
obren proiektua eta zuzendaritza-ikuskaritza kontratatzeko 
merezimenduen lehiaketa (ideien ekarpena eta guzti) sarituko da. 

